
अतारांकित प्रश्‍न संख्‍या 242
(जिसका उत्‍तर 01 दिसम्‍बर, 2015/10 अग्रहायण, 1937 (शक) को दिया जाना है)
मुद्रा योजना के अंतर्गत ऋणों के लिए मानदंड
242.
श्री के.एन.बालगोपाल:

क्‍या वित्‍त मंत्री यह बताने की कृपा करेंगे कि: 
(क)
मुद्रा योजना के अंतर्गत ऋण प्राप्‍त करने के लिए क्‍या-क्‍या मानदंड हैं;
(ख)
क्‍या इस योजना को लागू करने के लिए हर जगह नोडल अधिकारियों की नियुक्ति की गई है; और 
(ग)
यदि नहीं, तो इसके क्‍या कारण हैं? 
उत्‍तर
वित्‍त मंत्रालय में राज्‍य मंत्री (श्री जयंत सिन्‍हा)
(क): कोई भी नागरिक जो अन्‍यथा ऋण लेने हेतु पात्र है तथा जिसके पास विनिर्माण, प्रसंस्‍करण, ट्रेडिंग (कारोबार) अथवा सेवा क्षेत्र जैसे गैर कृषि आय सृजन कार्यकलापों के माध्‍यम से व्‍यापार के लिए कोई योजना है तथा प्रधानमंत्री मुद्रा ऋण योजना (पीएमएमवाई) के अंतर्गत जिसकी ऋण आवश्‍यकता 10 लाख रुपए तक है वह निकटतम बैंक शाखा से संपर्क करके ऋण प्राप्‍त करने के लिए अपेक्षित दावे को सिद्ध करने वाले (स्‍पोर्टिंग) दस्‍तावेजों के साथ विनिर्धारित प्रपत्र में ऋण आवेदन पत्र प्रस्‍तुत कर सकता है।
(ख) और (ग): पीएमएमवाई के कार्यान्‍वयन और निगरानी हेतु सभी बैंकों ने शीर्षस्‍थ (नोडल) अधिकारी नियुक्‍त किए हैं।
****
